
«Kultur etorkizunaren atariko
eskailera-maila da Manifesta»

Peio Agirre eta Leire
Bergara dira DAE —Do-
nostiako Arte Ekinbide-
ak— kultur erakundea-
ren arduradunak. “Film
Ideal Siempre” instala-
zioa jarri dute ikusgai
Manifestan, Trintxerpe-
ko Ziriza Etxean. Nestor
Basterretxearen “Opera-
cion H” filma da beraien
ikerketaren ardatza

Ifiaki Lazkano

Nola sortu zen DAE, eta zein da bere xe-
de nagusia?

P.A.: Duela bost urte sortu zen DAE —Do-
nostiako Arte Ekinbideak—. Sasoi hartan,
koprodukzio lanean hasia zen Arteleku

hainbat egitura independienteekin. Filo-
sofia hura ardatz harturik, Artelekuk eta
Donostia Kulturak dirua jarri zuten era-
kusketa independentez osaturiko egitarau
bat sustatzeko. Ekimen horren buru artis-
ta batek egon behar zuela adostu zuten.
Testuinguru horretan sortu zen, hain zu-
zen ere, DAE. Gorka Eizagirre izan zen le-
hen koordinatzailea. Handik lasterrera,
nik neuk hartu nuen lekukoa. Aldaketa
ugari izan da azken urteotan, baina oina-
rriak bere hartan dirau. Helburu nagusia
ez da euskal artista gazte esanguratsue-
nen artelanak erakusga jartzea bakarrik.
Horretaz gain, artelanen ekoizpena bul-
tzatzea ere bada gure helburua.

Basterretiearen
“Operacion H”

filma arielan gisa
aldarritu nahi dugun

Noiz gurutzatu ziren zuen bideak egi-
tasmo honetan?

P.A. Londresen zegoen Leire. Ideia gogo-
ko zuela jakin nuen, eta harekin jarri nin-
tzen harremanetan. Elkarrekin hasi ginen
lanean, eta dagoeneko ia hiru urte dara-
matzagu Donostiako Arte Ekinbideak kul-
tur elkartean koordinatzaile.

L.B. “Front Line Compilation” egitasmoa-
rekin hasi nintzen lanean DAEN. Ipar Irlan-
da eta Euskal Herriaren arteko arte-topa-
keta bat, alegia. Egitasmo horretan parte
hartzeko gonbidapena onartu ostean, Do-
nostiara etorri nintzen bizitzera.

Manifesta Biurtekoan "Film Ideal Siem-
pre” instalazioa aurkeztu duzue; Nestor
Basterretxearen “Operacion H” filma
berreskuratuz.

P.A. Gure instalazioaren bitartez iragana-
ren berrikuspena proposatu nahi dugu
orainalditik. Basterretxearen "Operacion
H” filma Euskadiko Filmategiko artxiboan
zegoen ‘lozorroan’; zinema huts bezala
sailkaturik. Guk, ordea, Manifesta arte
erakusketaren testuinguruan kokatu nahi




[image: image3.jpg]izan dugu “Operacion H"; jendeak arte
kodeen arabera interpreta dezan. Filma
berreskuratu eta artelan gisa aldarrikatu
nahi izan dugu. Horixe izan da gure erron-
ka nagusi

L.B. Oso interesgarria iruditzen zaigun
egoera bat ere islatu zuen "Operacion H”
filmak. Elkarlana izan zen artelanaren
funtsa. Nestor Basterretxeak zuzendu
zuen pelikula. Baina bera ez zen egile ba-
arra izan. Oteizak ere hartu zuen parte.
Filmarentzat propio konposatu zuen musi-
ka Luis de Pablok. Marcel Hanoun, berriz,
argazki zuzendaritzaz arduratu zen. Juan
Huarte enpresariaren jarrera ere 050 ga-
rrantzitsua izan zen. E zelako artea eros-
tera mugatzen zen enpresari soila. Artea
maite zuelako. Berez, enkarguzko lana da
“Operacién H” filma. Baina artistei aska-
tasun osoa eman zien Huartek sortzeko
unean. Hala, industriako piezak eskultu-
rak balira bezala daude filmatuak. “Fitm
Ideal Siempre” instalazioan elkarlanaren
filosofia hori errepikatzen saiatu gara,
beste bi artista gonbidatuz. Elkarlanaren
Kontzeptu hori 050 kontzeptu garaikidea
iruditzen baitzaigu. Gaur egungo ekoiz-
pen plastikoarekin lotura estua duena.

Gorka Eizagirre eta Xabier Salaberria ar-
tistak izan dituzue lagun 60ko hamarka-
dako artelan hori garaikidetzeko saioan.

P.A. Halaxe da. Gorka Eizagirre eta Xabier
Salaberriarekin lan eginez, zubi bat eraiki
nahi izan dugu 60ko hamarkadako euskal
artearen eta euskal arte garaikidearen ar-
tean. Eizagirrek filmaren afixa diseinatu
du, ikerketan bildutako informazio guztia
bilduz. Salaberriak, berriz, filma fkusteko
egurrezko eserlekua egin du. Horretara-
ko, filmean agertzen diren altzarien disei-
nua izan du eredu. Jorge Oteizak zeresan
handia izan zuen Debako Arte eta Lanbide
eskolaren sorreran. Bertan ikasi du Sala-
berriak, eta hori nabari da. Izan ere, sor-
tzeko eran heredentzia formalista dago.
Bi artistok oso forma garbiekin egiten du-
te lan.

Basterretxearekin harremanetan izan
zarete. Zer iritzi du berak?

L.B. lkerketan sakondu ahala, Nestor Bas-
terretxearekin biltzea ezinbestekoa zi-
tzaigun. Filmaren ekoizpen baldintzak
ezagutzeko ez ezik, Basterretxea berak
filmaren inguruan zuen oroitzapena ere
kontatzea nahi genuen-eta. Horretaz
gain, modu horretan ere Nestor Basterre-

Ipuin, abesti, bertso eta kondaira tradi

pertsonaiak eta istorioak oinarri harturik, 93 narra-

2i0 apart eskaintzen dizkigu Anjel Lertxundik bere

liburu berrian. Liburuko atal bakoitza autonomoa

den arren, narrazio guztiak lotzen dituen haririk bada. Istorio guz-
tien idazlea geriatriko batean bizi den pertsona bakartia da. Mosaiko
liluragarria da liburua, tonu eta erregistro anitzekoa. Ezinbestekoa.

txea Manifestaren partaide egin nahi ge-
nuen.

P.A. Nestor Basterretxeari asko gustatu
zaio gure proposamena. Elkarrekin ikusi
genuen filma Euskadiko Filmategian. Due-
la 41 urte ez zuela filma ikusten, eta me-
moria ariketa mamitsua bihurtu da egitas-
moa. Filma dokumental faltsua da oina-
rrian. Promozio ekoizpena baino areago,
narrazio poetikoa balitz bezala baitago
egituratua. Oso film artistikoa da. Poeti-
koa 0so.

Nola ikusten duzue arte garaikidearen
egoera Donostian?

P.A. Donostiako kultur etorkizunaren ata-
riko eskailera-maila da Manifesta. Zentzu
horretan, Tabacalera eraikinak garrantzi
handia izan dezake etorkizunean. Nahiz
eta oraindik ere gauzak ez dauden oso ar-
gi. Baina arte garaikidea ez da zerbait
ezezaguna Donostian. Artelekuk bi ha-
markada egin ditu dagoeneko esparru ho-
rretan lanean. Koldo Mitxelena kulturune-
ko erakusketen egitaraua ere oso kontuan
hartzekoa da. Arte garaikidearekin lan
egiten duten galeriak ere badaude. Eta,
noski, DAE ere ezin da ahaztu. Gizarteari
begira, komunikazioa, zubi-lana, gehiago
sustatu beharko litzatekeela uste dut.

abier Salaberria arfita
sta Peio Agie “Fim Ideal
Sempre” instlazioko egu-
redko eselean.

